Олöмыс мунö водзö
Нившера сикт медводдзаысь казьтывсьö 1720 вося переписьын. Сьöкыд вöлі олöмыс крестьяналöн Октябрьскöй революцияöдз. Медся тшöкыд гöстьясöн сэк вöліны гöльлун, тшыгъялöм, висьöмъяс.

Овлісны крестьяна öтка овмöсъясöн, гöрлісны-кöдзлісны ки помысь да вöвъясöн. Став техникаыс: пу гöръяс да агасъяс, да весиг эз на быдöнлöн вöвъясыс вöвны. Сöветскöй власть вайис сиктö гырысь вежсьöмъяс. Сиктса йöз кутісны котыртчавны артельясö. Медводз котыртчис Одыбын «Гажа керöс» колхоз. Öтка овмöсъяс медводзöн эновтісны Ф.А.Жижева, Ф.А.Михайлова, В.П.Ивашева, С.Т.Латкина, А.Е.Михайлова да мукöд. Колхозса председательöн бöрйисны С.П.Михайловöс. «Гажа керöс» колхозлöн общöй собрание вылын колхозникъяс примитісны артельлысь устав. Сэні медводдза кывъясыс татшöмöсь: «Одыбса уджалысь крестьяна ас вöляысь котыртчöны видз-му вöдитан артельö, медым öтувъя вынъясöн стрöитны коллективнöй олöм, кыпöдны удж производительность да пановтны öтка овмöсъясöс». Тані жö артельса членъяс кöсйысьöны уджавны сьöлöмсянь, честнöя, бура видзны колхознöй угоддьяс да эмбур. Кöсйöны честьöн пöртны олöмö государственнöй заданиеяс, вöчны колхозöс большевистскöйöн, колхозникъясöс – зажиточнöйöн. Сиктса йöзлöн чужö кöсйöм асланыс киясöн бурмöдны олöмсö. Бöрынджык колхозъяс котыртчалісны и орчча сиктъясын. 1951 воын посни колхозъяс öтувтчисны öти ыджыд овмöсö.
1967 воын тані котыртчис госпромхоз. Миян районын татшöм овмöсыс öти. «Нившерскöй» госпромхозын видзöны скöтöс, вöдитöны муяс, кыйöны зверь-пöтка. Öти кывйöн кö, тайö уна юкöна овмöс. Овмöсын öні уна удж вöчöны вына техника отсöгöн. Госпромхозын 23 трактор, уна машинаяс. Быд во воö выль техника. Госпромхоз оз кольччы мукöд овмöсъясысь, пыр тырталö планъяс, пöртö олöмö могъяс. Тані уна йöз нималöны асланыс зільлуннас. Тані эмöсь нывбаба-механизаторъяс. А.К.Михайлова, Л.А.Михайлова, А.С.Габова да мукöдъяс. Нывбаба – механизаторъяс, уджвывса ветеранъяс бур ёртъясöн да наставникъясöн лоöны том йöзлы. Накöд орччöн талун уджалöны тракторъяс вылын том йöз. Анна да Лида Михайловаяс. Кык чой Маша да Анна Михайловаяс, школаын велöдчöм бöрын, кольччисны сиктö. Анна лоис механизаторöн, а Маша уджалö дояркаöн. И верöсъясныс налöн тшöтш жö уджалöны механизаторъясöн.

Госпромхоз котыртчöмсянь тыри дас во. Тöдчана воськовъяс лои вöчöма тайö кадас. Öкмысöд пятилетка воясö госпромхозын лои вузалöма 25074 центнер йöв да 3620 центнер яй, мый унджык план серти. Пушнинасö сдайтöма государстволы 109 тысяча 233 шайт дон. И оз личöдны öдъяссö татчöс овмöсса уджалысьяс и дасöд пятилеткалöн воясö. И вермöмъясыс тайö шедöны йöзлöн быд лунъя зіль уджöн. Содö водзмöстчысьяслöн лыдыс воысь воö и животноводъяс пöвстын да полеводствоын. Тöдсаöсь нимъясыс овмöсса водзмöстчысь дояркаяс Р.И.Михайловалöн, А.И.Подоровалöн, Л.Г.Подоровалöн да мукöдъяслöн.

Сиктын мöд тöдчана предприятие – тайö Нившерскöй лесопункт. Öні вöрын муркöдчöны вына тракторъяс, жургöны электро да бензопилаяс. Вöр лэдзысьяс уджалöны ыдждöдöм механизируйтöм бригадаясöн. Сöмын на кык во сайын котыртчис вöр кыскалысь шоферъяслöн бригада. И бригадаса дружнöй коллектив петкöдліс öтувъя уджлысь мичлунсö да вынйöрсö. Коммунист В.А.Хабаровлöн бригада гырысь обязательствояс босьтліс Великöй Октябрлöн юбилей кежлö да та кежлö кöсйысис тыртны дасöд пятилеткалысь кык вося план. И тайö обязательствосö пöртісны олöмö. Дасöд пятилеткалöн кык вося плансö дружнöй коллектив вевтыртіс 29 тысяча кубометр вылö. Торъя нин бур öдъя уджалö вöр пöрöдысьяслöн ыдждöдöм бригада, кодöн веськöдлö коммунист М.Подоров. Бура уджалысь чинталысьяслöн бригадаöн юрнуöдö К.С. Подоров. Бригада лунся нормасö тырталö 125-130 процент вылö. А ставная Нившерскöй лесопунктын юбилейнöй во заводитчöмсянь пöрöдöма вöрсö 99300 кубоментр. Тайö 17830 куб.метр вылö унджык кöкъямыс тöлысся план серти öті лесопунктса вöрлэдзысьяс веськöдöмаöсь ассьыныс вынъяссö сы вылö медым дасöд пятилеткаса кык вося заданиесö тыртны ноябрь 7лун кежлö.   
                                                                                                                                   Л.Потапова
Перевод с коми статьи Л.Потаповой  «Олöмыс мунö водзö»
Жизнь идет вперед. 
     Первое упоминание  о Нившере относится к 1720 году.  Жили крестьяне своим хозяйством, пахали и сеяли вручную. Не у всех лошади были. После революции люди стали объединяться в артели. Организовался колхоз «Гажа керöс». Председателем был С.П. Михайлов. Потом организовались и другие колхозы. В 1951 году объединились в один большой колхоз. С 1967 года организовался госпромхоз «Нившерский». Здесь занимаются животноводством, земледелием, охотой. Работа. В основном, механизирована. В госпромхозе 23 трактора, много машин. Планы выполняются из года в год. Здесь работают трудолюбивые люди. Женщины-механизаторы, ветераны труда А.К. Михайлова, Л.А. Михайлова, А.С. Габова  являются наставниками для молодежи. 

   За годы 9 пятилетки продано 25074 центнера молока и 3620 центнеров мяса. Государству сдано пушнины на 100233 рубля.  Не сдают позиции работники госпромхоза и  сейчас. Знакомы всем имена  доярок – передовиков производства: Р.И. Михайловой, А.И. Подоровой, Л.Г. Подоровой.

   В селе есть еще  одно большое предприятие – Нившерский лесопункт. Вальщики леса работают в больших механизированных бригадах. Шоферы лесовозов тоже объединились в бригаду. Руководит бригадой коммунист В.А. Хабаров. Дружный коллектив всегда перевыполняет план.  Всего Нившерский леспромхоз в юбилейный год  заготовил  99300 кубометров.

